
ల్ప్రభు లని శత్రుభూపతులపైఁ జొరఁ బాఱ నెడ న్విభుల్విభు

ల్విభు అని సంభ్రమింపుదురు వేడ్కన్ నఖర్వసుపర్వభామినుల్.

	తే.	
ఇంక రీతులు వివరింతు వృత్తు లట్ల, సముచితార్థపదన్యాససౌష్ఠవములు

గాక సందర్భమాత్రసంగతము లైన, కతనరీతులు వృత్తి భిన్న తఁ జెలంగు.

	తే.	
పరఁగురీతులు కోమలప్రౌఢపదవి, ధానవాసన నందు వైదర్భి యనఁగ

గౌడి పాంచాలి యనఁ బొల్చుఁ గ్రమముతోడ, దీనికిని లక్షణంబులు విస్తరింతు.

	తే.	
అతిమృదులబంధయుతయనాయత సమాస, దనరు వైదర్భి రూక్షబంధయును ఖరస

మాసయగు గౌడియు భయాత్మమహిమ గల్గి, యలరు బాంచాలి వీనిలక్ష్యము లొనర్తు.

వైదర్భి —

	శా	
ఆలావణ్య మగణ్య మాగుణగణం బవ్యాజ మాతేజ ము

ద్వేలం బాసినయం బమేయతర మావీర్యం బనిర్వాచ్య మా

యాలాపం బతిసత్య మావితరణం బాశాంతవిశ్రాంత మా

శీలం బార్జవమూల మెన్నఁ దరమే శ్రీ నరసింహేంద్రునిన్ ,

గౌడి —

	శా.	
అంభేరాశిగభీర యోబయనృసింహా నీ రణోదస్తదో

స్స్తంభోత్తంభితజృంభితాసిలతికాసంరంభసంభావనా

దంభానర్గళదుర్గదుర్గమమదోద్యద్దుష్టధృష్టారిగా

ట్ఛుంభచ్చుంభనిశుంభసంభ్రమహరస్ఫూర్తి న్విజృంభించురా.



	 83



పాంచాలి —

	శా.	
ఆరూఢిం దప మాచరించెదవు చంద్రా యల్లమందాకినీ

తీరక్షోణితటిన్మహానటజటాదీరాటవీవాటిలోఁ

బ్రారబ్ధం బగుమేనియంకము హరింప న్వేఁడి యిం తేల నీ

కారాధింపఁగ రాదె యోబయునృసింహాధ్యక్షుసత్కీర్తులన్.

	ఉ.	
పాక ముదీరితార్థపరిపాక మనం దగు నందు గోస్తనీ

పాకము నారికేళఫలపాక మనన్ ద్వివిధంబు గోస్తనీ

పాకము సంవృతార్థపరిపాకనివేద్యము నారికేళపా

కాకలనంబు గూడి నిబిడార్థవిచార్యము వీనిలక్ష్యముల్.

ద్రాక్షాపాకము —

	క.	
వాలిక లై నెలిదమ్ముల, పోలిక లై చందమామ పులుఁగులకును దా

మేలిక లైననిరీక్షణ, మాలికల నృసింహుఁ జూచె మదవతి వేడ్కన్.

		 ఈ పేజీలో చివరి మార్పు 4 జనవరి 2022న 21:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

